
Sarajevo, Septembar. 2025.godine 



 

Na osnovu člana 27, 37 i 41 Statuta Saveza sjedeće odbojke Bosne i Hercegovine,  
Upravni odbor Saveza na sjednici održanoj ____.____.2025 godine usvojio je izmjene: 
 
 

 
PRAVILNIK 

O TAKMIČENJU U OKVIRU SAVEZA SJEDEĆE ODBOJKE BIH 
 
 
 

1. OPŠTE ODREDBE 
 
 
 Ovim Pravilnikom propisuju se osnovne norme organizacije i rukovođenja za   
 prvenstvo i KUP BiH u sjedećoj odbojci i priznavat će se jedinstveno na cijeloj  
 teritoriji BiH. 
 Savez sjedeće odbojke BiH odnosno Takmičarski organi ostalih teritorijalnih  
 organizacija mogu svojim  Pravilnicima ili Propozicijama regulisati pitanja koja nisu  
 obuhvaćena ovim Pravilnikom ali odredbe tih Pravilnika i Propozicija, ne mogu biti u  
 suprotnosti sa odredbama ovog Pravilnika. 
 Takmičenja u sjedećoj odbojci mogu biti stalna ili povremena. 
 Stalna takmičenja su utvrđena u sistemu takmičenja u BiH. 
 Povremena takmičenja se povremeno organizuju, u povodu raznih praznika, jubileja,  
 sjećanja na značajne događaje i pojedince i sl. 
 Sva takmičenja u BiH, organizuju se prema Pravilima Saveza sjedeće odbojke BiH,  
 odnosno World Paravolley (WPV) pa je njihova primjena obavezna za sve učesnike. 
 
 

2. SISTEM I PROPOZICIJE STALNIH TAKMIČENJA 
 
 Sistem stalnih takmičenja u BiH usvaja Upravni odbor Savez sjedeće odbojke BiH, i  
 za  njegovo sprovođenje zadužen je Takmičarski organ SSO BiH. 
 Sistemom takmičenja utvrđuje se slijedeće: 

- stepen i vrsta takmičenja, 
- broj ekipa učesnika u svakom stepenu takmičenja, 
- način utvrđivanja i registrovanja plasmana, 
- način sticanja i način gubljenja prava učestvovanja u takmičenju, 
- vrijeme sprovođenja takmičenja, 
- vrsta objekta ili terena na koje se sprovodi takmičenja. 
- Sistem stalnih takmičenja može se mijenjati najkasnije do 01.08. u godini u kojoj  

      počinje nova Takmičarska sezona. 
 - Nisu dozvoljene nikakve promjene sistema takmičenja, koje bi se odnosile na  
     takmičenje koje je u toku. 
 - Sistem takmičenja u cjelini ili prijedlog njegovih izmjena, mora biti stavljen na   
     javnu diskusiju u klubovima i regionalnim savezima najmanje dva mjeseca prije  
     održavanja sjednice UO na kojoj će se o njemu raspravljati. 
 - Prijedlog izmjena sistema takmičenja mogu podnijeti: Trenerska komisija,  
     Takmičarska komisija, najmanje jedna trećina klubova  za koji se predlažu   
         izmjene sistema takmičenja. Prijedlog se upućuje Upravnom odboru SSO BiH, 
         koji  ga usvaja. 



 

 
 
 Stalna takmičenja u smislu ovog Pravilnika su: 
 

• Takmičenje u Premijer ligi, Prvoj ligi Sjever i Prvoj ligi Jug sjedeće odbojke BiH  

• KUP Takmičenje 
 
     Povremena takmičenja: 
 

• Domaći i inostrani turniri 
 

3. KALENDAR TAKMIČENJA 
 
 Takmičarska godina podijeljena je na dva perioda – sezone i to jesenji i proljetni dio. 
 Upravni odbor SSO BiH najkasnije do početka nove takmičarske godine usvaja  
 kalendar domaćih i međunarodnih takmičenja na osnovu kojeg teritorijalnihi  
 odbojkaški savezi i klubovi donose svoje kalendare. 
 Kalendar takmičenja nižeg stepena mora biti usaglašen sa kalendarom takmičenja  
 višeg stepena. 
 Kalendar se može mijenjati samo u opravdanim slučajevima i ako je u pitanju interes  
 državne Reprezetnacije ili klubova zbog takmičenja po okriljem i u kalendaru WPV,   
 PVE. Odluku o izmjeni kalendara donosi organ koji ga je i donio. Odlukom o izmjeni   
 kalendara nižeg stepena ne može se mijenjati kalendar takmičenja višeg ranga. 
 Svim oblicima stalnog takmičenja rukovode organi odgovarajućih Saveza, a sprovode  
 ih Komesar lige i Takmičarske komisije ili druga tijela što se utvrđuje odgovarajućim  
 odlukama. 
 Takmičenjem kojim se dobija pobjednik na državnom nivou sprovodi isključivo  
 Takmičarska komisija SSO BiH. 
 Takmičenje regionalnog ranga sprovode Takmičarske komisije odgovarajućih Saveza  
 Sjedeće Odbojke.  
 Takmičarsku komisiju SSO BiH bira Upravni odbor SSO BiH. Njene dužnosti su: 
 - da prati primjenu usvojenog sistema takmičenja i daje prijedlog za njegovo  
   usavršavanje, 
 - priprema prijedlog Kalendara takmičenja, 
 - predlaže Propozicije takmičenja koje vodi, 
 - sprovodi takmičenje u svojoj nadležnosti, 
 - vrši registraciju utakmice, 
 - odlučuje o žalbama u prvom stepenu, 
 - podnosi prijave Disciplinskoj komisiji za učenjene prekršaje od strane klubova i   
   pojedinaca, 
 - za pojedina povremena takmičenja, mogu se osnivati Takmičarske komisije, čija   
   nadležnost se određuje aktom o osnivanju. 
 

4. RASPORED UTAKMICA 
 
 Usvajanje Propozicija, određivanje takmičarskih brojeva i utvrđivanje rasporeda    
 utakmica u skladu sa Kelandarom takmičenja vrši se na sastanku ovlaštenih  
 predstavnika učesnika takmičenja. 
 Raspored utakmica stalnih takmičenja (liga) mora biti objavljen najkasnije mjesec  
 dana prije početka prvenstva, osim za stalna takmičenja sa promjenjivim brojem  



 

 učesnika (KUP, turniri i dr.) gdje ovaj rok može biti kraći. 
 Utvrđeni raspored prvenstvenih i KUP utakmica može se promijeniti samo na osnovu  
 unaprijed utvrđenih kriterija predviđenih Propozicijama, s tim da pomjeranje jedne  
 utakmcie i cijelog kola ne može biti na štetu drugih zainteresovanih klubova, niti  
 davati prednost klubovima čija se utakmica odlaže. 
 Odložena utakmica mora se odigrati prije narednog kola. 
 Ako klub daje jednog ili više igrača za državnu Reprezentaciju radi odigravanja  
 utakmica predviđenih kalendarom takmičenja, na zahtjev kluba se mora izmijeniti  
 raspored odigravanja prvenstvene ili KUP utakmice. 
 Odluku o odlaganju utakmice nadležni Takmičarski organ dužan je donijeti i o njoj  
 pismeno obavijestiti zainteresirane klubove najkasnije pet dana prije rasporedom  
 utvrđenog tremina utakmice koja se mijenja, u izusetnim slučajevima može i kraće. 
 

5. ORGANIZACIJA UTAKMICE 
 
 Organizator takmičenja ili utakmice dužan je cijelu organizaciju provesti prema  
 Pravilima igre, ovim Pravilnikom i Propozicijama ovog takmičenja. 
 Vrijeme početka utakmice određuje domaćin u skladu sa Propozicijama i o tome  
 obavještava gostujuću ekipu, službena lica i Takmičarski organ, najmanje 4 dana  
 prije zakazanog početka utakmice. 
 Početak utakmice ne može se bez pristanka gostujuće ekipe odrediti nedeljom prije    
     12 sati . 
 Ukoliko se ekipe sporazumiju o terminu početka utakmice, Takmičarski organ će po  
 pravilu potvrditi taj sporazum, pod uslovom da on nije na štetu drugih učesnika u  
 takmičenju. 
 Domaćin utakmice treba na svakoj utakmici organizovati redarsku službu i  
 utakmicu prijaviti nadležnim državnim organima. 
 Dužnost je organizatora da preduzima sve mjere kako bi obezbijedio normalan tok  
 utakmice kao i zaštitu gostujuće ekipe i službenih lica. 
 Domaćin je dužan za svaku utakmicu odrediti zvaničnog dežurnog predstavnika.   
 Domaćin je dužan za svaku prvenstvenu i KUP utakmicu obezbijediti prisustvo  
 ljekara, medicinara ili ekipu prve pomoći Crvenog krsta/križa. 
  

6. PRAVILA IGRE, BODOVANJE I ODREĐIVANJE PLASMANA 
 
 Utakmice stalnih takmičenja igraju se prema Pravilima igre odobrenim od strane  
 Međunarodne Odbojkaške Organizacije osoba sa invaliditetom World Paravolley   
 koja je prihvatio Savez sjedeće odbojke BiH. 
 Za sva takmičenja donose se Propozicije od strane odgovarajućih organa, a usvajaju  
 ih predstavnici klubova učesnika u takmičenju najmanje mjesec dana prije početka  
 takmičenja. 
 Za turnirska takmičenja Propozicije usvaja organ koji rukovodi takmičenjem. 
 U sistemu takmičenja sprovodi se jedan od slijedećih oblika takmičenja. 
 Ligaški sa jednostrukim, dvostrukim ili četverostrukim sistemom bodovanja. 
 Turnirski po bodovnom sistemu u jednoj ili više grupa sa formiranjem završne grupe. 
 Kombinacija u KUP bodovnog sistema. 
 Ligaški dvostruki bod sistem sa završnim doigravanjem uz primjenu dvostrukog  
 odovnog ili KUP sistema. 
 Jednostruki ili dvostruki KUP sistem. 
 Plej of i Plej aut. 



 

 Koji od oblika takmičarskog sistema će se primjenjivati utvrđuje se Propozicijama. 
 U takmičenju po bod sistemu, za svaku dobijenu utakmicu rezultatom 3:0 i 3:1 ekipa  
 dobija tri boda, u slučaju rezultata 3:2 pobjednička ekipa dobija 2 boda a poražena 1  
 bod a za izgubljenu utakmicu rezultatom 1:3 i 0:3 ekipa dobija 0 bodova.  
 Ekipa koja na kraju osvoji najveći broj bodova, osvaja prvo mjesto i pobjednik je  
 ligaškog dijela takmičenja. U slučaju da na kraju takmičenja dvije ili više ekipa osvoji  
 jednak broj bodova o plasmanu odlučuje bolji količnik u setovima, a u slučaju ako je  
 i on isti onda bolji količnik u poenima. 
 Savez može donijeti odluku da se na kraju takmičarske igra plej of, plej aut ili neki  
 drugi oblik razigravanja. 
 

7. RUKOVOĐENJE TAKMIČENJEM 
 
 Za sve utakmice stalnih takmičenja organi koji sprovode takmičenje dužni su odrediti  
 svog delegata – kontrolora. 
 U cilju smanjenja troškova takmičenja, dužnost delegata - kontrolora se može  
 povjeriti prvom sudiji utakmice ili angažovanje delegata po potrebi ili zahtjevu  
 pojedinih klubova. 
 U cilju praćenja kvaliteta suđenja, Komesar lige za suđenje pojedinih utakmica  

 određuje delagata/kontrolora suđenja, a odluku u uvođenju stanih 
delegata/kontrolora u Premijer ligi donosi UO SSO BiH. 

 Kada je za utakmicu određen kontrolor on tada obavlja i dužnost delegata. 
 Takmičarska i Sudijska komisija posebnim uputstvom propisuju prava i dužnost  
 delegata, kontrolora i sudije. 
 Delegat prije početka utakmice utvrđuje da li su u dvorani ispravni svi posebni  
 uređaji i prisutni svi potrebni organi koji će utvrditi ispunjenje uslova za odigravnje  
 utakmice shodno  Pravilima igre, Propozicijama i ovom Pravilniku. 
 Prije početka utakmice delegat je dužan pregledati takmičarske legitimacije i  
 ovlašten je da ne dozvoli nastup igračima koji nemaju pravo nastupa. 
 Ukoliko neki igrač nema takmičarsku legitimaciju, delegat mu može dozvoliti pravo  
 nastupa s tim što ga je dužan identifikovati na osnovu lične karte. Klub je dužan u  
 roku od 48 sati dostaviti Takmičarskom organu takmičarsku legitimaciju dotičnog  
 igrača. 
 Delegat na isti način postupa prilikom kontrole dokumenata trenera i ljekara ekipe. 
 Ako organizator nije obezbijedio sve tehničke uslove za odigravnje utakmice, delegat  
 će mu odobriti rok od 45 minuta da otkloni nedostatke. 

 Ako su u dvorani temperatura i svjetlost niži od propisanih, delegat će domaćinu    
odrediti rok od 30 minuta za stvaranje regularnih uslova za odigravanje utakmice   

 Ako se ni poslije ovog roka ne ispune propisani uslovi, delegat će u dogovoru sa  
 sudijama donijeti odgovarajuću odluku i o tome pismeno obavijestiti rukovodstvo  
 takmičenja. 
 U slučaju nestanka električne energije, elementarnih nepogoda ili drugih razloga koji  
 se mogu smatrati elemetarnom nepogodom, prvi sudija će postupiti u skladu sa  
 tačkom 22.3., 22.3.1. i tačkom 22.3.2. Pravila igre i odredbama  ovog Pravilnika. 
 Prvi sudija ovlašten je da odluči o odstranjivanju publike ako onemogućava  
 normalan tok utakmice. 
 Prvi sudija će prekinuti utakmicu ako u njenom toku nastanu nenormalni uslovi  
 igranja. Nenormalan tok utakmice nastaje ako se čine nepristojni nesportski ispadi  
 prema igračima ili sudijama, ako se na teren bacaju razni predmeti, ako sudije ili  
 igrači budu fički napadnuti i zbog drugih okolnosi koje ugrožavaju utakmicu. 



 

 Ako se jedna od ekipa shodno Pravilima odbojkaške igre žali na utakmicu, delegat je  
 obavezan odmah prikupiti potreban materijal za rješavnje žalbe, odnosno pismene  
 izjave svih zvaničnih lica ( sudijskog kolegija ) o navodima žalbe koja je u zapisniku  
 najavljena. Delegat – kontrolor ili prvi sudija također o žalbi daje svoje mišljenje. 
 Izjavu od isključenog igrača obavezno uzima delegat i istu dostavlja rukovodstvu  
 takmičenja zajedno sa zapisnikom i protokolom. Isključeni igrač obavezno potpisuje  
 datu izjavu. 
 Prvi sudija je obavezan dostaviti svoj izvještaj o isključenju igrača. 
 Najmanje prije 30 dana od početka takmičenja, Komesar lige je obavezan  sačinitit        
 listu delegata/kontrolora i to iz reda međunarodnih i državnih odbojkaških sudija  
 listu usvaja UO SSO BiH.   
 Na utakmice delegata/kontrolora delegira  Komesar lige i sudijska komisija. 
 U cilju smanjenja troškova takmičenja, predsjednik Takmičarske komisije je ujedno i  
 Komesar lige. 
 

8. SUDIJE 
 
 Javne  utakmice mogu suditi samo sudije koji su položili sudijski ispit pred  
 odgovarajućom komisijom i koji su učlanjeni u odgovarajuće oblike organizovanja  
 sudija. Spisak sudija za suđenje sastavlja se obavezno najmanje 30 dana prije  
 početka takmičenja. 
 Prije početka takmičenja obavzno se održava seminar za sudije. 
 Sudije su obavezne doći na teren najkasnije 60 minuta prije početka utakmice i javiti  
 se delegatu – kontroloru i predstavnicima ekipa. 
 Ako na utakmicu dođe samo jedan od delegiranih sudija, on je obavezan uz  
 saglasnost ekipa, suditi utakmicu, a što se obavezno konstatuje u zapisnik. 
 Službenim licima na utakmici pripada naknada za prevoz, dnevnice za službeno  
 putovanje i odgovarajuća naknada u skladu sa Pravilnikom o naknadama za suđenje  
 SSO BiH ili nadležni teritorijalnih saveza. 
 

9. ZAPISNIK I PROTOKOL O ODIGRANOJ  UTAKMICI 
 
 Na svim javnim utakmicama vodi se obavezno Zapisnik propisan od strane FIVB (  
 međunarodne odbojkaške federacije ). Zapisnik potpisuje pored službenih lica i  
 delegat. 
 Po završetku utakmice Delegat – Kontrolor ili prvi sudija je obavezan na određenom  
 obrascu sačiniti protokol i skupa sa Zapisnikom dostaviti ga organu koji sprovodi  
 takmičenje. 
 

10. IGRALIŠTE – PROSTOR ZA IGRU 
 
 Sve utakmice najvišeg ranga igraju se obavezno u dvoranama, čije dimenzije i  
 ambijent moraju biti u skladu sa Pravilima igre. 
 Dvorana mora biti pregledana i odobrena od strane Takmičarskog organa. Dvorane  
 moraju zadovoljiti slijedeće uslove: 

- linije igrališta ucrtane bijelom bojom, a ukoliko već imaju ucrtane linije za druge 
sportove, linije odbojkaškog igrališta moraju se razlikovati od svih drugih linija, 

- slobodan prostor oko igrališta najmanje 3 (tri) metra, bez bilo kakvih prepreka, 
- prostor za igrače, zapisnički sto i gledaoce u Premijer ligi se može nalaziti samo 

iza slobodnog prostora od 3 metra. 



 

- stubovi za mrežu ugrađeni u pod bez ikakvih držača koji mogu predstavljati 
opasnost od povreda. Stubovi su obavezno obloženi spužvom, 

- zapisnički stol, 
- klupe za rezervne igrače, 
- najniža temperatura u dvorani 10 stepeni Celziusa i najviša 28 stepeni Celzijusa. 
- svjetlost jačine od najmanje 500 luxa, 
- elektronski ili ručni semafor za pokazivanje rezultata, 
- četiri zastavice za linijske sudije za međunarodne utakmice, 
- komplet za prvu medicinsku pomoć, 
- odgovarajuće svlačionice za igrače i sudije sa sanitarnim čvorom, 

 za međunarodna takmičenja primjenju se odredbe i uslovi propisani od Paravolley  
    (WPV-a) dredbe o organizaciji i redu  na utakmicama, donose nadležni organi koji    
    rukovode takmičenjem. 
 Klub domaćin je obavezan pripremiti dvoranu za odigravanje utakmica u skladu sa  
 Pravilima ige i ovim Pravilnikom. 
 

11. OCJENA USLOVA I MOGUĆNOSTI ZA ODIGRAVANJE UTAKMICE 
 
 U slučaju nastanka više sile, ocjenu o uslovima za odigravanje utakmice donose  
 zajednički delegat i prvi sudija. 
 Višom silom smataju se smetnje izazvane elementarnim nepogodama požar,  
 poplave, uništenje instalacija u dvorani usljed udara groma, nestanak električne  
 energije na širem području i sl. 
 U slučaju nastanka događaja iz tačke 11.2. sudije i delegat su obavezni o događajun  
 telefosnki obavijestiti Takmičarsku komisiju, a potom joj dostaviti Zapisnik sa  
 utakmice i izvještaj. 
 Ukoliko ekipe prihvate da odigaraju utakmicu i pored konstatovanih nedostataka,  
 dužne su to obavezno konstatovati u Zapisniku, prije početka utakmice i obavezno  
 iste potpisati. Žalba nakon utakmice na uočene nedostatke dvorane i sve druge  
 nedostatke, konstatovane u potpisanom Zapisniku, nije dozvoljena. 
 

12. PRAVO NASTUPA NA UTAKMICAMA 
 
 Pravo nastupa na prvenstvenim i KUP utakmicama, imaju samo igrači koji su uredno  
 registrovani prema Pravilniku o registraciji osnovnih organizacija i članova SSO BiH, i  
 koji imaju uredno evidentiran ljekarski pregled koji ne može biti stariji od 12 mjeseci,  
 to se utvrđuje uvidom u takmičarsku legitimaciju. 
 - Na jednoj prvenstvenoj i KUP utakmici u jednoj ekipi, mogu nastupati najviše dva  
 igrača, strana državljanina. 
 - Igrač može nastupiti na prijateljskim utakmicama za klub za koji nije registrovan,  
 samo uz pismenu saglasnost matičnog kluba. 
 -Igrač koji nastupi za drugi klub bez saglasnostui kluba ili organa SSO BiH  
 automatski se suspenduje i protiv njaga se pokreće Disciplinski postupak 
 -Osobe sa invaliditetom, minimalnim oštećenjem i zdravi igrači,  
 - Na utakmici u istom momentu na terenu moraju biti najmanje tri igrača sa  
 invaliditetom VS1, jedan igrač sa minimalnim oštećenjem VS2 i najviše dva igrača  
 potpuno sposobna NA. 
 -Zdrave osobe, na terenu može biti najviše dva lica. 
 -Sve ekipe su obavezne na takmičarskim knjižicama na prednjoj strani staviti  
 prozirnu traku-foliju (stiker): 



 

 - VS1 – što označava igrača sa invaliditetom (plava boja) 
 - VS2 – što označava igrača sa minimalnim oštećenjem (zelena boja) 
 - NA – što označava zdravog igrača (žuta boja) 
 - Igračima koji imaju oštećenje ekstremiteta gornjih ili donjih  sa procentom  
 invalidnosti 60% ili više, kao i oštećenja ili gubitak vida sa procentom 60% ili više  
 odobrava se status VS1. 
 - Prilikom izmjene za vrijeme trajanja utakmice u istom momentu na terenu moraju  
 biti najmanje tri osobe sa invaliditeto VS1, najviše dva NA. 
 Sve ekipe učesnice na takmičenju dužne su postupiti po ovim pravilima. 
 Organ koji rukovodi takmičenjem treba uvesti postupak licencirana igrača, što se  
 reguliše posebnom odlukom. 
 Treneri ekipa mogu biti samo lica koja ispunjavaju uslove propisane pravilnikom  
 Trenerske komisije, što dokazuje ovjerenom trenerskom legitimacijom – licencom. 
 Ljekar i fizioterapeut mogu biti samo lica koja ispunjavaju uslove propisane  
 Pravilnikom zdravstvene komisije, što dokazuju odgovarajučom legitimacijom –  
 licencom. 
 

13. ZDRAVSTVENA ZAŠTITA TAKMIČARA 
 

 Klubovi su dužni voditi računa o zdravstvenoj zaštiti svojih takmičara, pa je  
 obavezan ljekarski pregled u sportskim i drugim specijalizovanim ambulantama, koji  
 se obavezno upisuje u takmičarsku legitimaciju svakog takmičara. 
 Na prvenstvenoj i KUP utakmici igrač može nastupiti samo uz uredan ljekarski  
 pregled, koji ne može biti stariji od dvanest mjeseci. 
 Delegat – kontrolor ili prvi sudija je dužan da ne dozvoli nastup igraču koji nema  
 važeći ljekarski pregled upisan u takmičarskoj legitimaciji. Ako ekipa zaboravi spisak  
 ljekarskih pregleda može im se dozvoliti da igraju uz obavezu da nedostajuću  
 dokumentaciju dostave na uvid Komesaru lige u roku 48 sati. 
  

14. UČEŠĆE EKIPA U STALNIM TAKMIČENJIMA 
  

 Ekipa koja se prvi puta takmiči u stalnom takmičenju ili je iz ovog takmičenja iz bilo  
 kojih razloga odsustvovala jednu ili više godina, počinje u najnižem stepenju  
 takmičenja, na teritoriji na kojoj se nalazi. 
 Jedan klub može nastupati u istoj kategoriji i rangu takmičenja sa dvije ekipe s tim  
 što u toku jedne takmičarske godine igrač prve ekipe ne može nastupiti za drugu  
 ekipu. 
 U Državnom prvenstvu mogu nastupati samo ekipe uredno registrovanih klubova,  
 prema Pravilniku o registraciji osnovnih organizacija i članova SSO BIH. 
 U propagandnim i KUP takmičenjima koji organizuju odbojkaški klubovi sjedeće  
 odbojke ili teritorijalni Savezi mogu učestvovati i odbojkaške ekipe koje nisu  
 registrovane u SSO BIH, pod uslovom da njihovi igrači imaju uredno izvršen ljekarski  
 pregled, kao i igrači koji u svom klubu nisu licencirani za klub u toj godini. 
 Ekipa koja se prijavi za neki od oblika takmičenja, pa odustane nakon izvlačenja  
 parova, ne može nastupati u narednom takmičarskom ciklusu. 
 Ekipa sa područja jednog regionalnog Saveza može učestvovati u takmičenju  na  
 teritoriji drugog Saveza sa teritorije BIH, ako joj je to povoljnjije i ako se s tim slože  
 zainteresovani Savezi i klubovi. 
 
 



 

 
 

15. NEDOLAZAK NA UTAKMICU STALNOG TAKMIČENJA 
 

 Gostujuća ekipa dužna je doputovati na utakmicu najmanje 60 minuta prije njenog  
 početka. U protivnom snosi sve materijalne i druge posljedice ne odigravanja  
 utakmice zbog kašnjenja. 
 Ako se u roku od 15 minuta od vremena zakazanog započetak utakmice jedna od  
 ekipa ne pojavi na terenu, prisutna ekipa se postrojava, pozdravlja gledaoce, izvodi  
 početnu servu i upisivanje prisutne ekipe u Zapisnik sa utakmice i sudije objavljuju  
 kraj utakmice, a Takmičarski organ registruje utakmicu službenim rezultatom 3:0 (  
 25:0, 25:0, 25:0 ) u korist ekipe koja je izašla na teren. 
 Ekipa koja dva puta neopravdano neodigra prvenstvenu utakmicu ili iz drugih  
 razloga dva puta izgubi utakmicu službenim rezultatom, automastki gubi pravo  
 daljeg učešća u takmičenju. 
 

16. PREKID UTAKMICE 
 

 Ako na zvaničnom takmičenju dođe do prekida utakmice iz objektivnih razloga,  
 sudija će zajedno sa delegatom i kapitenima ekipa u Zapisniku pismeno konstatovati  
 rezultat u momentu prekida. Nakon toga sudija delegat i organizator će odlučiti o  
 preduzimanju mjera za uspostavljanje normalnih mjera. 
 Za slućaj prekida utakmice i njenog nastavka na istom terenu, u okviru od 4 ( četiri )  
 sata ili njenog nastavka na drugom terenu kao i njenog nastavka po isteku 4 ( četiri)  
    sata primjenjuju se odredbe Službenih pravila sjedeće odbojke ( Pravilo 21 Tačka 3 ). 
 Ako se utakmica ne može odigrati po odredbama Tačke 11 stav 11.1. i 11.2.    
 Komesar takmičenja će odrediti mjesto i vrijeme odigravanja nove utakmice i to  
 obavezno prije narednog kola. Na ovoj utakmici pravo nastupa imaju isti igrači koji  
 su nastupili na dan odigravanja prekinute utakmice. Ovo isto važi i za prekid  
 utakmice iz Tačke 16. stav 16.2. 
 O troškovima nastalim u vezi prekida, nastavka,kao i ponavljanja utakmice odlučuje     
 Komesar lige. 
  

17. NE NASTUPANJE ZBOG SUSPENZIJE 
 
 Ekipa koja se nalazi pod suspenzijom ne može nastupiti na utakmici, a odluku o  
 njenoj registraciji donosi nadležni Takmičarski organ nakon donošenja konačne  
 odluke Disciplinskog organa. Ukoliko isti ukine suspenziju ili obustavi posptupak,  
 utakmice koje suspendovana ekipa nije odigrala, smatraju se odloženim i o njihovom  
 odigravanju  odlučuje Takmičarski organ. 
 Na odloženim utakmicama mogu nastupiti samo igrači koji su nastupili na dan kad  
 su se utakmice trebale prvobitno odigrati. 
 

18. ODUSTAJANJE OD UTAKMICA I RASFORMIRANJE KLUBA 
 
 U slučaju da klub odustane od takmičenja ili se rasformira, a nije odigrao 50%  
 utakmica sve njegove odigrane utakmice i rezultati se brišu. 
 Ako je pak klub prije odustajanja odigrao 50% ili više utakmica postignuti rezultati  
 su važeći, a ostale utakmice protivnici dobijaju bez borbe službenim rezultatom. 
 Smatat će se da je klub odustao od daljnjeg takmičenja ako svojoj krivicom nije  



 

 odigrao 2 utakmice u toku takmičenja. Protiv takvog kluba pokrenut će se i  
 disciplinski postupak. 
 Klub koji odustane od takmičenja prije ili u njegovom toku u novom ciiklusu  
 takmičenja počinje od najnižeg stepena takmičenja. 
 

19. FUZIJA KLUBOVA I DIFUZIJA 
 

19.1.  Ako se obavi pripajanje kluba drugom klubu (fuzija). 
19.2. Fuzija se vrši po odluci zainteresiranih klubova koji su se predhodno na 

odvojenim Skupštinama izjasnili za fuziju. 
19.3.  Fuzija se može izvršiti samo u skladu sa Pravilnikom o registraciji osnovnih 

organizacija i članova SSO BiH. 
19.4. Ako se organizacija razdvoji (difuzija), novonastali klubovi počinju takmičenje u 

najnižem stepenu. 
 

20. REGISTRACIJA UTAKMICA POSTIGNUTIM REZULTATOM 
 
 Takmičarski organ nakon svakog odigranog kola vrši registraciju utakmica i  
 objavljuje službeni redoslijed klubova. 
 Ako na odigranu utakmicu nije najavljena žalba, a nepostoji osnov za registraciju  
 službenim rezultatom 3 : 0, utakmica se registruje postignutim rezultatom. 
 Registracija sporne utakmice i uvrštenje njenog rezultata u službeni raspored, izvršit  
 će se po okončanju žalbenog postupka. 
 

21. REGISTRACIJA UTAKMICA SLUŽBENIM REZULTATOM 
 
 Utakmica će se registrovati službenim rezulatom 3 : 0 (25:0; 25:0; 25:0) u korist  
 protivnika u slijedećim slučajevima: 
 Ako jedna od ekipa neopravdano ne nastupi, 
 Ako krivicom domaćina teren nije sposoban za igru niti nakon roka datog po tačci      
 16.1. 
 Ako ekipa i pored poziva delegata i sudije, odbije da igra utakmicu, 
 Ako  napusti teren ili odbije da nastavi započetu utakmicu, 
 Ako ekipa nastupi sa igračem koji nije pravilno registrovan, a registracija izvršena na  
 osnovu netačnih podataka datih od igrača ili kluba, 
 Ako ekipa nastupi sa igračem ili trenerom koji se nalaze pod kaznom ili suspenzijom, 
 Ako ekipa nastupi nastupi sa igračem koji nema uredan ljekarski pregled ili je na  
 ljekarskom pregledu proglašen nesposobnim za igru, 
 Ako ekipa nastupi sa igračem koji je već toga dana nastupao u drugoj kategoriji, 
 Ako se ekipa nalazi pod kaznom zabrane igranja. 
 O drugim slučajevima koji nisu predviđeni tačkom 21 odlučuje Takmičarska komisija. 
 Ekipa koja načini prekršaj iz tačke 21 automatski se suspenduje i protiv nje se  
 pokreće disciplinski postupak. 
 

22. ŽALBE 
 
 Na utakmicu i njen rezultat, primjenu Pravila i Propozicija, dozvoljena je žalba. 
 Žalbene činjenice poznate prije početka utakmice ( neispravnost terena, uređaja,   
 temperature, svjetla, nastupa igrača i trenera i sl ) najvaljuje se u Zapisnik prije  
 početka utakmice. 



 

 Žalba najavljena u toku utakmice, na primjenu Pravila i Propozicija, može se najaviti  
  u Zapisniku sa odigrane utakmice, odmah po njenom završetku. Na najavljenu žalbu u  
 Zapisniku podnosi se žalba u pismenom obliku najkasnije u roku od 3 dana po  
 završetku utakmice i u istom se roku uplaćuje propisana taksa na ime Takmičarske      
 komisije. 
 Žalbe po drugom osnovu moraju biti najavljene telegrafski ili faxom u roku 48 sati  
 od odigrane utakmice. 
 Neblagovremeno najavljene, neobrazložene žalbe za koje nije uplaćena taksa, neće  
 se razmatati i smatrat će se da se od njih odustalo. 
 Odredbe o žalbenom postupku i visina takse propisuje se Propozicijama svakog  
 konkretnog takmičenja. 
 Za turnirska i KUP takmičenja mogu se Propozicijama odrediti kraći rokovi za  
 ulaganja žalbi, tj. poseban žalbeni postupak. 
 Žalba u redovnom postupku mora biti riješena najkasnije u roku od 15 dana od dana  
 njenog prijema, ako Propozicijama takmičenja nije određen neki drugi rok. 
 Sve žalbe u prvom stepenu rješava Takmičarska komisija. 
 Prvostepeni organ određuje se Propozicijama svakog takmičenja. 
 Odluka drugostepenog organa mora biti donesena najkasnije u roku 10 dana od  
 prijema žalbe. 
 Odluka drugostepenog organa Upravnog odbora je konačna i protiv nje nije  
 dozvoljena žalba u redovnom postupku. 
 U slučaju  da se prilikom riješavanja žalbe utvrdi da je prilikom suđenja utakmice  
 došlo do materijalne povrede pravila igre koja je imala bitan uticaj na tok i rezultat  
 utakmice, a za povredu nije bilo krivice ekipe koja se žali, Takmičarski organ će  
 ponštiti utakmicu i odrediti odigravanje, a novac od takse vratiti ekipi koja se žalila,  
 a materijalne troškove nove utakmice snosit će orgnizacija ili klub koji je napravio  
 materijalnu povredu. 
 Ako se žalba usvoji i utakmica poništi,a  da pri tome ni jedan od klubova nije kriv  
 kao i da se krivac nemože identifikovati sa organizacijom ili pojedincem, prihodi i  
 rashodi nove utakmice dijele se po pola. 
 Troškovi žalbenog postupka padaju na teret kluba čija žalba je odbijena. 
 Uplatna žalba u prvom stpenu iznosi 100,00 KM, a u drugom stepenu 200,00 KM. 
 

23. VANREDNO PRAVNO SREDSTVO 
 

 Protiv konačnog rješenja u redovnom žalbenom postupku, zainteresovane strane  
 mogu Upravnom odboru SSO BIH uputiti prijedlog za zaštitu zakonitosti oko ocjena  
 da su prethodnim rješenjem povrijeđeni propisi o takmičenju. Prijedlog se može  
 podnijeti u roku od 21 dan od dana prijema drugostepenog rješenja. 
 Na osnovu podnešenog prijedloga Upravni odbor Saveza može poništit rješenje i  
 predmet vratiti na ponovno razmatranje ili prijedlog ponovno odbiti. 
 

24. DISCIPLINSKE ODREDBE 
 
 Prekršaji odredbi ovog Pravilnika podliježu disciplinskoj odgovornosti, prema  
 Disciplinskom pravilniku SSO BiH. 
 Prekršaji koji nisu predviđeni Disciplinskim pravilnikom bit će obuhvaćeni  
 Propozicijama konkretnog takmičenja i sankcionisani novčanim kaznama. 
 Finansijska sredstva od novčanih kazni usmjeravaju se za školovanje i razvoj mladih  
 kategorija takmičara ili za druge namjene. 



 

 
 

25. FINANSIJSKE ODREDBE 
 
 Sve troškove takmičenja, njegovog vođenja i organizacije, snose klubovi učesnici  
 uplatom kotizacije i članarine u posebne fondove. 
 Sredstva prikupljena na ovaj način mogu se koristiti jedino za potrebe takmičenja za  
 koja su prikupljena. 
 Visinu kotizacije i članarine utvrđuje Upravni Odbor SSO BiH. 
 Organ koji vodi takmičenje obavezan je poslovanje voditi prema fiansijskom planu i  
 po zvaršenom takmičenju podnijeti finansijski izvještaj U.O. SSO BiH 
 
Sarajevo, Septembar 2025.godine      
Broj:  
 

     PREDSJEDNIK  
 

                      ___________________ 

                           Hajrudin Zekić 


